
వచ్చే డిసెంబర్ నాటికి కుషీనగర్ లో అంతర్జా తీయ 
విమానాశ్రయం పని చేయడం ప్రారంభించబోతోంది. ఉత్తర 
ప్రదేశ్ రాష్ట్రంలోని చిన్న నగరమైన కుషీ నగర్ బౌద్ధ పర్యాటక 
స్థలంగా ప్రాముఖ్యత సంతరించుకుంది. గౌతమ బుద్ధు డు ఇక్కడ 
పరినిర్వాణం (పరమపదం) పొందాడు. కుషీ నగర్ విమానాశ్రయాన్ని 
అంతర్జా తీయ విమానాశ్రయంగా కేంద్ర మంత్రివర్గం 2020, జూన్ 
24న ప్రకటించింది.  బుద్ధ భగవానుడి జీవితంతో సంబంధం ఉన్న 
ప్రదేశాలతో కూడిన బౌద్ధ పర్యాటక ప్రదేశాలను ఈ ఏడాది చివరి 
లోపల విస్తరించాలన్న ప్రయత్నంలో భాగంగానే ఈ చారిత్రాత్మక 
నిర్ణయం తీసుకున్నారు.

బుద్ధ భగవానుడి జీవితంతో సంబంధం ఉన్న పర్యాటక స్థలాలున్న 
రాష్ట్రా లు మనదేశంలో 18వ వరకూ ఉన్నాయని ప్రధాన మంత్రి నరేంద్ర 
మోదీ 2018 ఏప్రిల్ 30న చెప్పారు. వాటిలో కొన్ని పర్యాటక స్థలాలు 
2,000 సంవత్సరాల ప్రాచీనమైనవి. ప్రపంచంలోని పలు ప్రాంతాల 
నుంచి అవి యాత్రికులను ఆకర్షిస్తూ వస్తున్నాయని, దీన్ని దృష్టిలో 
పెట్టు కుని ‘స్వదేశీ దర్శన్’ పథకం కింద బౌద్ధ పర్యాటక ప్రదేశాలను 
అభివృద్ధి చేస్తున్నామని ప్రధాని తెలిపారు. బౌద్ధ పర్యాటక ప్రదేశాల కోసం 
ప్రభుత్వం 360 కోట్ల రూపాయలు కేటాయించిందని, బౌద్ధ పర్యాటక 

వలయం అభివృద్ధితో యాత్రికులకు సదుపాయాలతోపాటుగా, ఉపాధి 
కల్పన జరుగుతుందని ప్రధాని తెలిపారు. 

లక్షలాది మంది బుద్ధ భగవానుడి అనుయాయులు తమ 
జీవితంలో కనీసం ఒక్కసారైనా ఈ ప్రాంతాలను సందర్శించాలని 
కోరుకుంటున్నారన్నారు. బౌద్ధ పర్యాటక స్థలాల అభివృద్ధి, బౌద్ధ 
పర్యాటక స్థలాల ప్రోత్సాహం పేరిట కేంద్ర పర్యాట మంత్రిత్వ శాఖ 
వివిధ పథకాల కింద పలు కార్యక్రమాలు  చేపట్టిందని కేంద్ర పర్యాటక 
శాఖ మంత్రి ప్రహ్లా ద్ సింగ్ పటేల్ చెప్పారు. 

శతాబ్దా ల కిందటే బౌద్ధమతం ఆసియా ఖండంలోని అనేక 
దేశాలకు వ్యాప్తి చెందిందని, ఆయా దేశాలతో కొనసాగుతున్న 
దీర్ఘకాలిక సాంస్కృతిక సంబంధాలు, వాణిజ్యపరమైన, మతపరమైన, 
దౌత్యపరమైన, సముద్రయాన సంబంధాలు మనదేశానికి, ఆయా 
దేశాలకు పరస్పరం ఎంతగానో దోహదపడ్డా యన్నారు. బౌద్ధ 
పర్యాటకులకు భారత్ అన్ని విధాలా సదుపాయాలు కల్పిస్తోందన్నారు. 
కుషీనగర్ విమానాశ్రయాన్ని అంతర్జా తీయ విమానాశ్రయంగా 
ప్రకటిస్తూ ప్రభుత్వం తీసుకున్న నిర్ణయం ఎంతో ప్రాముఖ్యం 
సంతరించుకుందని, దీనివల్ల విమాన ప్రయాణికులకు మరింత 
మెరుగైన అనుసంధానం ఏర్పడుతుందని, స్వదేశీ, అంతర్జా తీయ 

బౌద్ధంతో సాంస్కృతికమైన, 
మతపరమైన సంబంధం

ఇతర ప్రాంతాలకు ప్రయాణ సౌకర్యాన్ని కల్పించే కుషీ నగర్ అంతర్జాతీయ విమానాశ్రయం

న్యూ ఢిల్లీ  

వైశాలి 

కుషినగర్  
లుంబినీ 

నేపాల్ 

కపిలవస్తు  

శ్రావస్తి

పాట్నా  

నలందా  

రాజ్ గిర్  

బోధ్ గయ  
వారణాసి  

లక్నో  

ఉత్తర్ ప్రదేశ్  

గోరఖ్ పూర్  

బీహార్  

పర్యాటక రంగం బలోపేతం కాగలదని, ఆ ప్రాంతం ఆర్థికాభివృద్ధికి 
ఉపకరిస్తుందని కేంద్రమంత్రి అన్నారు.

అంతర్జా తీయ పర్యాటకాన్ని ప్రోత్సహించేందుకు దేశంలోని 
ముఖ్యమైన బౌద్ధ పర్యాటక స్థలాల్లో  సూచిక బోర్డులను  అంతర్జా తీయ 
భాషల్లో  ఏర్పాటు చేసినట్టు  చెప్పారు. ఉత్తరప్రదేశ్ లోని ఐదు బౌద్ధ 
క్షేత్రాల్లో  బోర్టులను చైనా భాషతో పాటు అంతర్జా తీయ భాషల్లో  ఏర్పాటు 
చేసినట్టు  తెలిపారు. సారనాథ్, కుషీ నగర్, శ్రావస్తి ప్రాంతాల్లో  కూడా 
ఇలాంటి ఏర్పాట్లు  చేసినట్టు  తెలిపారు. మధ్యప్రదేశ్ రాష్ట్రంలోని సాంచి 
స్తూపానికి శ్రీలంక నుంచి పెద్దసంఖ్యలో యాత్రికులు వస్తున్నందున 
అక్కడ సింహళ భాషలో గుర్తింపు బోర్డులను ఏర్పాటు చేశామన్నారు. 
బౌద్ధ క్షేత్రాల అభివృద్ధి కోసం కేంద్ర పర్యాటక మంత్రిత్వ శాఖ అనేక 
చర్యలు తీసుకున్నట్టు  ప్రహ్లా ద్ సింగ్ పటేల్ చెప్పారు. దేశంలో పది వేల 
కోట్ల రూపాయల వ్యయంతో బౌద్ధ పర్యాటక ప్రదేశాలను అభివృద్ధి 
చేసే ప్రాజెక్టు  పనులు ప్రస్తుతం కొనసాగుతూ ఉన్నాయని, ఈ ఏడాది 
చివరి నాటికే పూర్తికావచ్చని భావిస్తున్నామని చెప్పారు. 2020 చివరి 
నాటికి ఈ ప్రాజెక్టు  పనులు పూర్తి అవుతాయని కేంద్ర రోడ్డు  రవాణా, 
రహదారుల శాఖ మంత్రి  నితిన్ గడ్కరీ కూడా 2018, అక్టో బర్ 17న 
చెప్పారు.

బీహార్ రాష్ట్రంలోని బుద్ధగయ, నలందా, రాజగిర్, ఉత్తరప్రదేశ్ లోని 
సారనాథ్, కుషీనగర్, శ్రావస్తి ఒడిశాలోని ధౌలీ, ఉదయగిరి, లలిత్ గిరి, 
రత్నగిరి, మధ్యప్రదేశ్ లోని సాంచి నేపాల్ లోని లుంబిని, కపిలవస్తు 
ప్రాంతాలు, బౌద్ధమతానికి ఆనవాళ్లు  గా, కొన్ని బౌద్ధ క్షేత్రాలుగా ప్రసిద్ధి 
పొందాయి. బౌద్ధ పర్యాటక ప్రాంతాల యాత్రికులు, పరిశోధకులు, ఈ 
బౌద్ధ క్షేత్రాల సందర్శనకు ఉత్సాహం చూపుతారు. చాలా కాలంగా 
వారు ఈ క్షేత్రాలను సందర్శిస్తూ వస్తున్నారు.  n

ఆసియా ఖండంలోని పలు దేశాలతో భారతదేశాన్ని 
బౌద్ధమతం అనుసంధానం చేస్తుంది. స్వాతంత్య్ర 

దినోత్సవం సందర్భంగా ఎర్రకోట బురుజు నుంచి చేసిన 
ప్రసంగంలో ప్రధాన మంత్రి ఈ విషయాన్ని ప్రస్తావించారు. 
“తూర్పున ఉన్న ఆగ్నేయాసియా సంఘం (ఎఎస్ఇఎఎన్) 
సభ్య దేశాలు మాకు సముద్ర బంధం ఉన్న పొరుగు 
దేశాలు. ఈ దేశాలకు ఎంతో ప్రాముఖ్యత ఉంది. ఈ 
దేశాలతో భారతదేశానికి వేలాది సంవత్సరాల సాంస్కృతిక 
బంధం, మతపరమైన సంబంధాలు ఉన్నాయి. బౌద్ధమత 
సంప్రదాయాలతో ఆ దేశాలకు మనకు అనుబంధం ఉంది. 
ఈ రోజున ఈ దేశాలతో భద్రతా రంగంలోనే కాక, సముద్ర 
వనరుల సంపద తదితర రంగాల్లో  కూడా సహకారం 
బలోపేతమవుతోంది.”  అని ప్రధాన మంత్రి అన్నారు.  

బౌద్ధమతంపై ప్రధాని మాట 
ఎర్రకోట బురుజుల నుంచి...

క్యుఆర్ కోడ్ ను స్కాన్ చేయండి. మన్ కీ బాత్ ప్రసంగాన్ని వినండి. 

समाचार-सार
ఎపిసోడ్ 15: ఆగస్టు  30, 2020మన్ కీ బాత్ 2.0

https://www.youtube.com/watch?time_
continue=3&v=CECeMxOxt-Q&feature=emb_logo

ప్రధాని తన ‘మన్ కీ బాత్’ లో ఆటబొమ్మల పరిశ్రమలో  స్థా నికత కోసం గొంతెత్తాలని చెప్పారు. పర్యావరణ పరిరక్షణ గురించి 
చెబుతూ బీహార్ లోని పశ్చిమ చంపారణ్ జిల్లా  గిరిజనుల సంప్రదాయాలను, భారతీయ శునక జాతులను, సెప్టెంబర్ నెలను 
పౌష్ఠికాహార మాసంగా జరుపుకోవటాన్ని ప్రధానంగా ప్రస్తావించారు.  ముఖ్యాంశాలు:

‘‘ఆటబొమ్మల విషయంలో స్థా నికత కోసం 

గొంతెత్త టానికి  అందరికీ ఇదే సమయం’’

పండుగ వాతావరణం: ఇది పూర్తిగా పండుగల కాలం. ప్రజలు 
తమ దైనందిన జీవితాలను కొనసాగిస్తూనే, తమ గురించి, ఇతరుల 
గురించి తగిన జాగ్రత్త వహిస్తూ ఉన్నారు. కొన్ని ప్రాంతాల్లో  గణేశ్ 
ఉత్సవాన్నికూడా ఆన్ లైన్ పద్ధతిలో నిర్వహిస్తున్నారు. చాలా 
ప్రాంతాల్లో  పర్యావరణ హితమైన గణేశ్ విగ్రాహాలను ప్రతిష్టించారు.  
పర్యావరణం:  ‘సాత్ ఘంటే కే బార్నా’ పేరిట, ఆరు గంటల 
లాక్ డౌన్ ను బీహార్ లోని పశ్చిమ చంపారాన్ గిరిజనులు గత కొన్ని 
శతాబ్దా లుగా పాటిస్తూ వస్తున్నారు. తాము బయటకు అడుగుపెడితే, 
లేదా మరో చోటునుంచి ఇతరులెవరైనా తమ ప్రాంతంలో ప్రవేశిస్తే.. 
అంటే, మామూలు కార్యకలాపాలకు భిన్నంగా  ఏ కదలిక జరిగినా, 
కొత్త మొక్కలకు, చెట్లకు చేటు తప్పదని వారి విశ్వాసం.
స్వాతంత్య్ర సమరయోధులను స్మరించుకోవడం: మన 
స్వాతంత్య్ర సమర యోధులను గురించి తెలుసుకోవడం మన 
విద్యార్థుల కర్తవ్యం. స్వాతంత్య్ర పోరాట చరిత్ర గురించీ, తమ 
స్థా నిక పరిసరాలతో, ఆ పోరాటానికి ఉన్న సంబంధం గురించీ 
తెలుసుకుంటారో, ఆ విషయాలు వారి వ్యక్తిత్వాన్ని తప్పక ప్రభావితం 
చేస్తాయి. 
వ్యవసాయం: గత ఏడాదితో పోల్చినపుడు, ఖరీఫ్ సీజన్ లో 
పంటల నాట్లు  7 శాతం పెరిగాయి. వరినాట్లు  దాదాపు 10 శాతం, 
పప్పు ధాన్యాలు 5 శాతం, ముతక ధాన్యాలు దాదాపు 3 శాతం, నూనె 
గింజలు దాదాపు 13 శాతం, పత్తి నాట్లు  రమారమి 3 శాతం పెరిగాయి. 
ఈ సందర్భంగా రైతులకు శుభాకాంక్షలు తెలుపుతున్నాను. దృఢమైన 
వారి దీక్షకు, పట్టు దలకు సెల్యూట్ చేస్తున్నాను.
ఓణం: వ్యవసాయంతో ముడిపడి ఉన్న ఓణం పండుగ 
ఉత్సాహభరితమైన వాతావరణంలో జరుగుతోంది. మన గ్రామీణ 
ఆర్థిక వ్యవస్థకు ఇది కొత్త ప్రారంభం కూడా.
ఆటబొమ్మల పరిశ్రమ: ఆటబొమ్మల పరిశ్రమ అభివృద్ధికి మనం 
నడుం బిగించాలి.  ఆటబొమ్మలను కలసి తయారు చేద్దాం . ‘ఓకల్ 

ఫర్ లోకల్’ (స్వదేశీ ఉత్పాదనలకే ప్రాధాన్యం) అన్న స్ఫూర్తిని 
ఆటబొమ్మల పరిశ్రమకు వర్తింపచేయాలి. రండి!.. యువతకోసం 
మంచి నాణ్యమైన ఆటబొమ్మలను, ఆటవస్తువులను తయారు చేద్దాం . 
ఆటబొమ్మలు ఎలా ఉండాలంటే వాటి ఉనికితోనే చిన్నారుల బాల్యం 
వికసించాలి. చిరునవ్వులు చిందించాలి. పర్యావరణ హితమైన 
ఆటబొమ్మలను కూడా మనం తయారు చేద్దాం .
పోషకాహారం: సెప్టెంబరు నెలను పోషకాహార మాసంగా 
దేశవ్యాప్తంగా పాటిస్తున్నాం. పోషకాహారానికి సంబంధించి ఈ 
సమయంలో ప్రజల భాగస్వామ్యం కూడా చాలా కీలకం. దేశంలో గత 
కొన్నేళ్లుగా ఈ కోణంలో చాలా కృషి జరిగింది. ప్రత్యేకించి, గ్రామాల్లో , 
ప్రజాసమూహం భాగస్వామ్యంతో పోషకాహార కార్యక్రమాన్ని భారీ 
ఉద్యమంగా మార్చివేశారు.
భారతీయ జాగిలాల జాతులు: సోఫీ, విదా అనే జాగిలాలు 
సాయుధ బలగాల అధిపతి నుంచి ‘కమెండేషన్ కార్డులు’ 
అందుకున్నాయి. భారతీయ జాతుల్లో  మధోల్ హౌండ్, హిమాచల్ 
హౌండ్ అనేవి అద్భుతమైన జాతులకు చెందినవి. ఇక మీరు ఏదైనా 
జాగిలాన్ని పెంచుకోవాలనుకుంటే, భారతీయ జాతి జాగిలాల్లో నే 
ఒకదానిని ఇంటికి తెచ్చుకునే విషయాన్ని పరిశీలించండి.
భారతీయ యాప్ లు: ఆత్మనిర్భర భారత్ యాప్ కు సంబంధించిన 
సృజనాత్మక చాలెంజ్ పోటీల్లో  మన యువత ఎంతో ఉత్సాహంగా 
పాల్గొన్నారు . దాదాపు ఏడు వేల ఎంట్రీలు అందగా, వాటిలో దాదాపు 
మూడింట రెండు భాగాలు యువత రూపకల్పన చేసినవే. అవీ, 2వ, 
3వ కేటగిరీ నగరాలకు చెందిన వారివే. స్వావలంబన కలిగిన దేశంగా 
భారత్ రూపుదిద్దుకుంటోం దనడానికి ఇది మంచి నిదర్శనం.  
స్వావలంబన భారత్: ఈ రోజున మనం దేశాన్ని స్వావలంబనతో 
తీర్చిదిద్దా లంటే మనం పూర్తి ఆత్మవిశ్వాసంతో ముందుకు కదలాలి. 
ప్రతి రంగంలోని స్వావలంబనతో మన దేశాన్ని తయారు చేయాలి.

మీడియా కార్నర్

నరేంద్ర మోదీ

‘ఏక్ భారత్ శ్రేష్ట భారత్’ నినాదాన్ని మరింత ముందుకు 
తీసుకెళ్లేందుకు ఆటబొమ్మలు, ఆటవస్తువులు అద్భుతమైన 
మార్గా లు.  భారతీయ నాగరకత ఔన్నత్యాన్ని మన దేశంలోనే 
తయారైన ఆటవస్తువుల ద్వారా ప్రచారం చేయగలిగే 
మార్గా లను పరిశీలించాలి. చైతన్యవంతమైన ఆటవస్తువుల 
రంగం, ‘ఆత్మనిర్భర్ భారత్’ కలను సాకారం చేసే దిశగా 
మరింత ముందుకు తీసుకెళ్లగలదు.

రాజ్ నాథ్ సింగ్ 

ఆత్మనిర్భర్ భారత్ కలను సాకారం చేసే దిశగా మేం అన్ని 
రకాల సూచనలను, విధాన సంస్కరణలను ఆహ్వానిస్తున్నాం. 
ప్రపంచ శ్రేణి పరికర సామగ్రిని, ఆయుధాలను తయారు 
చేసేందుకు అవి తగిన సామర్థ్యా న్ని అందస్తాయి.

అమిత్ షా

ప్రధాన మంత్రి జన్ ధన్ యోజన (పి.ఎం.జె.డి.వై) 
ద్వారా కిసాన్ సమ్మాన్ నిధి, సబ్సిడీ, పెన్షన్లను పేదలకు, 
రైతులకు, మహిళలకు, వయో వృద్ధు లకు మోదీ ప్రభుత్వం 
అందిస్తోంది. ప్రత్యక్ష ప్రయోజన బదిలీ పద్ధతి (డి.బి.టి) 
ద్వారా వారి ఖాతాల్లో కే నగదును జమ చేయిస్తున్నారు. కరోనా 
ఆపత్కాలంలో ఈ పథకం ద్వారా కోట్లా ది మంది పేదలకు 
సహాయం అందింది. ఇందుకు మోదీజీని అభినందిస్తున్నాను. 
#ఆరేళ్ల జన్ ధన్ యోజన

నితిన్ గడ్కరీ 

కొవిడ్-19 వ్యాప్తి నేపథ్యంలో భౌతిక దూరం పాటించి తీరాలన్న 
నిబంధనలతో తలెత్తిన ఇబ్బందిని తగ్గించేందుకు కేంద్ర రోడ్డు  
రవాణా, రహదారుల శాఖ అన్ని రాష్ట్రా లకు ఒక సూచన జారీ 
చేసింది. 1988వ సంవత్సరపు మోటారు వాహనాల చట్టాని కి, 
1989వ సంవత్సరపు కేంద్ర మోటారు వాహనాల చట్టాని కి 
సంబంధించిన పత్రాల చెల్లు బాటు గడువును మరి కొంతకాలం 
పొడిగించవలసిందిగా ఆదేశించాం.

ప్రకాశ్ జవదేకర్ 

ఒకే దేశం, ఒకే రేషన్ కార్డు  పథకం కింద రేషన్ కార్డుల 
పోర్టబిలిటీ అమలుజరిగి తీరుతుంది. రేషన్ కార్డులు కలిగి 
ఉన్న 23 రాష్ట్రా ల్లోని  67 కోట్ల మందిలో 83 శాతం మందికి 
ఆగస్టు  చివరి నాటికి ఈ పథకం వర్తించింది. 2021 మార్చి నెల 
31లోగా అన్ని రాష్ట్రా ల్లోనూ  వంద శాతం ఈ పథకం అమలు 
చేయాలని లక్ష్యంగా నిర్దేశించుకున్నాం.

హర్ దీప్ సింగ్ పురి

ప్రతి ఏడాదీ స్వచ్ఛ సర్వేక్షణ్ సర్వే పెరుగుతున్న 
విషయాన్ని గమనిస్తున్నాం. 2016లో 73 నగరాల 
నుంచి 4,242 నగరాలకు పెరిగింది. 62 కంటోన్మెంట్ 
బోర్డుల పరిధిలో, 92 గంగా పరివాహక నగరాల్లో  2020 
సంవత్సరపు స్వచ్ఛ సర్వేక్షణ పథకం సంపూర్ణంగా 
అమలు జరిగింది. పట్టణ ప్రాంతాల్లోని  కోటీ 87 
లక్షల మంది పౌరులు ఈ సంవత్సరం కార్యక్రమంలో 
పాలుపంచుకున్నారు.

“దేశం, ప్రపంచం, సమస్త మానవాళి ప్రగతి సాధించాలంటే శాంతి, మైత్రి చాలా ముఖ్యమని 

ప్రతి ఒక్కరూ విశ్వసిస్తారు. అయితే, బలహీనులు ఎప్పటికీ శాంతిని సాధించలేరన్నది కూడా 

మనం తెలుసుకోవాలి.  శాంతి ప్రక్రియపై బలహీనులు అసలు చొరవ కూడా చూపలేరు. శాంతి 

సాధనకు ధైర్యసాహసాలు తప్పక ఉండాలన్నది ముందస్తు షరతు

---లేహ్ ప్రాంతంలో ప్రధాన మంత్రి నరేంద్ర మోదీ, 2020 జూలై 3.”

అంతర్జాతీయ శాంతి దినోత్సవం (సెప్టెంబరు 21)

మానవాళి కోసం శాంతి ప్ర తిజ్ఞ

